
KEYS USULINING BIOKIMYO FANINI O‟QITISHDAGI O‟RNI 

 

H.I.Amonova  

 texnika fanlari nomzodi, dotsent 

Abu Ali ibn Sino nomidagi Buxoro davlat tibbiyot universiteti 

 

Tarixdan ma„lumki, ta„lim turli jamiyatlarda muhim ahamiyatga ega bo„lgan. 

Insoniyatning rivojlanishi davomida ta„lim asta-sekin markaziy masalaga aylanib kelmoqda. 

Axborot texnologiyalarining rivojlanishi kuchaygan sayin ta„lim sanoat, siyosat, ijtimoiy va 

ma„naviy rivojlanish, intellektual resurslar va inson kapitali hamda inson potensialining 

shakllanishi manbai bo„lib xizmat qilib kelmoqda. Bunday keskin o„zgarishlar, albatta, axborot 

texnologiyalarining rivojlanishi bilan bevosita bog„liqdir. 

Shu o„rinda keys texnologiyasi, usulining o„ziga xosligini qayd etish lozim. Keys 

o„quvchi, talaba va tinglovchilarni real voqealar ―ishtirokchisi‖ga aylantirib, 

ularni ma„lum bir muammoga yechim topishlari sari yetaklaydi. Ular yechimni topish 

maqsadida bilim, ko„nikma va malakalarini ishga solishadi. Keys usulini an„anaviy usullar 

bilan birgalikda ham qo„llab yuqori natijalarga erishish mumkin. Mazkur tadqiqotning maqsadi 

ta„limiy keys turini biokimyo fanini o„qtishda joriy etishdan iborat. 

Ma„lumki, biokimyo fanini odatda ikkinchi bosqich talabalariga o„qitiladi. Bu fan keng 

miqyosdagi ilmiy sohani, hayotning barcha jabhalarini bazaviy va molekulyar 

darajada qamqab oladi; oliy tibbiyot ta„limida biokimyo tirik organizmlarni tashkil 

etuvchi moddalarning kimyoviy tabiati, ularning o„zgarishi, shuningdek, bu o„zgarishlarning 

hujayralar, to„qimalar va umuman tananing faoliyati bilan o„zaro bog„liqligi haqida tasavvur 

hosil qiladi. 

Odatda keyslarning bir necha turlari mavjud. Biz asosan  ta„limiy keysga to„xtalib 

o„tamiz. Ta„lim keyslari – bu ta„lim maqsadlariga erishish vositasi hisoblanadi. Bu kasbiy 

amaliyotdan kelib chiqadigan ishning tavsifi bo„lib, mutaxassis qarorlar qabul qiladigan, 

harakat qiladigan va ushbu harakatlarning oqibatlariga duch keladigan  vaziyatdir.  

Har qanday matn ham ta„lim keysi sifatida qabul qilinmaydi. Matn keys bo„lishi uchun 

kamida to„rtta muhim tarkibiy qismdan iborat bo„lishi zarur: muammo, yechim, vaziyat va 

kontekst. 

Ta„lim keyslari muammoga asoslangan bo„lib, hal qilinishi kerak bo„lgan muhim kasbiy 

vaziyatdir. Muammoning murakkabligi va miqyosi har xil bo„lishi mumkin: ma„lum bir 

xodimga ish haqini to„lash tizimini ishlab chiqishdan boshlab korporativ strategiyani ishlab 

chiqishgacha. Matnda aniq ko„rsatilmagan muammo ishning mohiyatini tashkil etadi va uni 

mazmun bilan to„ldiradi. Muammo ustida ishlash – uni aniqlash, tahlil qilish, tarkibiy 

qismlarga ajratish va yechimlarni taklif qilishdan iborat bo„lib, o„rganilayotgan nazariya va 

modellarni yangilaydi, tahliliy va munozarali ko„nikmalarni rivojlantiradi, tadqiqot mavzusi va 

ob„yekti to„g„risida o„zaro bog„liq fikrlarni shakllantiradi va o„rganishga kerakli turtki 

yaratadi. Muammoga qo„shimcha ravishda, keysda yechim, ya„ni, tasvirlangan vaziyatdagi 

ishtirokchilarning tanlovi, fikrlari va hatti-harakatlarini tavsiflash elementlarin bo„lishi kerak. 

Keysni yechish jarayonida har doim ham to„g„ri qaror qabul qilib bo„lmaydi, ammo, u har 

doim o„ziga xos xususiyatga ega bo„ladi va bu ma„lum bir shaxsning (yoki guruhning) ma„lum 

bir maqsadr va qadriyatlar asosida harakatlanadigan qarori hisoblanadi. 

Ta„lim keyslari bir necha shakllarda taqdim etilishi  mumkin: yaxlit tuzilgan matn, 

tanlangan hujjatlar, audioyozuv, videoyozuv va shaxsiy tajriba.  

       Klassik ta„lim keysi – 20-30 sahifadan iborat izchil ketma-ketlikda tayyorlangan 

matn bo„lib, vaziyatning  asosiy tarkibiy qismlarini, qarorlarni va kontekstni o„z ichiga oladi. 

Bun kabi keysni ishlash uchun kamida 4 soat mustaqil tayyorgarlik, kamida bir soat kichik 

guruhlarda  muhokama qilish va o„qituvchi bilan bir yoki bir nechta  dars mashg„ulotlari talab 

etiladi. Hajmi va ko„p qirraliligi tufayli, bunday keyslar turli xil mavzularga tegishli bir  nechta 

mavzularni qamrab olishi mumkin. 

Qisqartirilgan ta„lim keysi – 3-5 sahifali matn, biroz  qisqartirilgan va soddalashtirilgan, 

vaziyat va yechimni  ifodalaydi va deyarli hech qanday kontekstga ega emas.  Bunday keyslar 

qisqa muddatda bir yoki ikkita mavzu bo„yicha guruh muhokamasini tashkil qilish uchun  

qulaydir.  

Keyslarning uchinchi turi bu mini-keyslar hisoblanadi.  Kichik hajmda (0,5 dan 2 

betgacha), ular kontekst va vaziyat haqida juda kam ma„lumot beradi, muammo va uning 

yechimini aniq ifodalaydi. Ushbu keyslar birinchi navbatda muammoni yechish yoki dars 

davomida ajratib tashlangan individual qoidalar yoki modellarni tasvirlash uchun 

mo„ljallangan. 

Keyslarni taqdimot shakllarini uyg„unlashtirilishi mumkin. Bir nechta shakllarni 

uyg„unlashtirish (tuzilgan matn, hujjatlar tanlovi, audio, video va shaxsiy tajriba) o„quv 

materialini boyitishi va o„quv vazifalari doirasini kengaytirishi mumkin. Shunga qaramay, 

keys doirasida turli xil shakllarga berilib ketish tavsiya etilmaydi, chynki, ortiqcha yuklangan 

shakllar muqarrar ravishda tarkibni chalg„itadi; talab qilingan materialni tushunish va u 

to„g„risida zarur bilimlarni shakllantirishning o„rniga, talabalar faqat shakllar va qismlarni 

eslay olishadi. 

Xulosa qilib shuni aytish kerakki, keys shunchaki dastlabki o„quv materiali bo„lib, tahlil 

qilish va muhokama qilish uchun yordamchi vositadir. Aynan shu jarayon ta„lim maqsadlariga 

erishishning muvaffaqiyati va sifatini belgilaydi. Biokimyo fanini o„qitish jarayonida keys 

usulidan foydalanish o„qitishda stereotiplardan xalos bo„lishga, kasbiy vaziyatlarga yangicha 

yondashishni va talabalarning ijodiy qobiliyatlarini rivojlantirishga yordam beradi. 

